
Andras Róin tekur nú við 
sum nýggjur stjóri í Húsa­
lánsgrunninum 

– Andras Róin hevur í 
verki víst, at hann megnar at 
flyta og lyfta ein tungan alm­
ennan stovn og gera hann til 
ein nútímans stovn á høgum 
stigi, sigur stýrið fyri Húsa­
lánsgrunnin. 

Í hesum sambandi kann 
nevnast, at hann var stjóri í 
Føroya Tele í fleiri ár og eitt 
skifti var hann eisini stjóri í 
Smyril Line. 

Andras Róin er cand.
scient.pol og hevur haraftur­
at tikið víðari útbúgvingar 
og skeið.   

Tá ið stýrið avgjørdi at 
seta hann í starv, varð dent­
ur lagdur á, at hann hevur 
drúgvar leiðslu- og fyrisit­
ingarliga royndir og eina við­
komandi útbúgving. 

- Sum er, lænir Húsaláns­
grunnurin bara orkulán, sum 
eru ætlað at minka orkutørv­
in hjá sethúsa- ella íbúðaeig­
arum. Men landsstýrismað­

urin í fíggjarmálum, Aksel 
Johannesen, arbeiðir við eini 
ætlan at víðka lánsmøguleik­
arnar hjá grunninum. 

Andras Róin tekur við 
starvinum 1. august. 

Tað vóru annars heilar 29 
umsóknir til starvið. 

Ein setanarnevnd við 
tveimum uttanhýsisfólkum 
og einum umboði fyri starvs­
fólkini gjørdi eina innstilling, 
sum stýrið fylgdi einmælt.

– Vit í Fuglafirði eru sera hørm 
og ørg, og eg fari inniliga at heita 
á leiðsluna í bankanum um at 
umhugsa støðuna av nýggjum. 
Vælsignaðir menn, gerið ikki ta 
ólukku at steingja bankan í bygdini!

Jógvan á Lakjuni, løgtingsmaður

stjóraskifti
Andras Róin er nýggjur stjóri í Húsalánsgrunninum

Barnagarð­
urin letur 
fyrr upp

Mentan­
arráð­
stevna 
avlýst

Skúlarnier verða framvegis tveir Sílaveiðufelagið 
havt aðalfund

Andras Róin skal stýra 
Húsalánsgrunninum
Búskapur Fyrrverandi stjórin á Føroya Tele og 
Smyril Line skal nú stjórna Húsalánsgrunninum

Barnagarður Barnagarðurin á 
Sandi fer at lata upp klokkan 6:15 
um morgunin fyri at geva foreldru­
num møguleikan at fara í skúla ella 
til arbeiðis á megin øinum klokkan 8

Býráðið í Klaksvík samtykti á fundi gjár­
kvøldið, at skúlarnir ikki skulu leggjast 
undir somu leiðslu 

Í sínari tíð helt Klaksvíkar býráð tað vera 
rætt at leggja teir báðar skúlarnar saman. 
Signar á Brúnni varð settur í fyribils starv 
sum skúlastjóri við málinum at leggja sam­
an. 

Mentamálaráðið hevur mælt til at leggja 
saman. 

Men tá ið býráðið atkvøddi um málið 

gjárkvøldið, var meirluti fyri at halda fram 
við tveimum skúlum undir hvør sínari 
leiðslu.

Føroya Sílaveiðufelag hevur 
fingið nýggja nevnd, ið hevur 
skipað seg við Josias Jacob­
sen, Klaksvíg, sum er formað­
ur,
Charles Olsen, Tórshavn, sum 
er næstformaður, Jørgen 
Meitilberg, Velbastaður, kass­
ameistari, Tummas Vilhelm, 
Tórshavn, nevndarlimur, Jón 
í Haraldsstovu, Tórshavn, 

skrivari.
Tiltakslimir eru Sámal Ni­

elsen og Andrias Joensen.
Felagið heilsar og sigur, at 
um nakar sílaveiðumaður 
sum sílaveiðukvinna hevur 
hug at gerast limur, ber til at 
venda sær til ein av nevndar­
limunum í felagnum.

Norðurlendsku høvuðs­
staðirnir skuldu byrja 
mentanarráðstevnu í 
Havn í morgin, men nú 
er ráðstevnan avlýst 
vegna trupulleikar við 
flogferðsluni. 

Tilsamans skuldu 
meir enn fimmti fólk 
úr Helsinki, Stokk­
hólmi, Oslo, Keypmann­
ahavn, Reykjavík og 
Havnini vera á ráð­
stevnuni mikudagin 
og hósdagin.

Nakrir av luttakar­
unum eru tó komnir. 
Íslendingarnir komu 
í nátt og onnur aftrat 
er komin í morgun. Hó­
ast sjálv ráðstevnan 
er avlýst, fáa gestirnir 
ymsar upplivingar í 
Føroyum.

Til dømis verður 
útferð út í Koltur í 
morgin og hósdagin 
verður rundferð til 
ymsar mentanarstovn­
ar í Havn.

Hetta var fyrsta 
ferðin, mentamála­
nevndin hjá Tórshavn­
ar kommunu skuldi 
vera vertur fyri hesi 
norðurlendsku ráð­
stevnuni, sum em­
bætisfólk og mentan­
arpolitikarar halda 
annaðhvørt ár.

- Vit harmast, at 
ferðslan tók seg soleiðis 
upp, men ætla at herja 
á aftur seinni, sigur 
Jógvan Arge, formaður 
í mentamálanevndini í 
Havn.

- Umsitingin hevði 
gjørt eina áhugaverda 
skrá um mentanarpol­
itiskar avbjóðingar hjá 
norðurlendsku høv­
uðsstøðunum. Hana 
fer tað vónandi at bera 
til at avgreiða eina ferð 
seinni í ár, sigur Jógvan 
Arge.

Randi Jacobsen

Á kommunustýrisfundi 
mánakvøldið samtykti 
kommunustýrið á Sandi, 
eftir tilmæli frá leiðaranum 
fyri barnagarðin, at víðka 
um upplatingartíðirnar í 
barnagarðinum.

Ætlanin er, at foreldur 
skulu hava møguleikan at 
lata børnini á stovnin frá 
kl 06.15 á morgni.  

Við hesum slóðar Sands 
Kommuna fyri, at gjørligt 
skal vera hjá borgarum í 
Sandoynni við smábørnum 

at hava arbeiði ella ganga í 
skúla norðanfjørðs, og kunna 
møta kl 8 á arbeiðsplássinum 
ella í skúlanum.

Broytingin í 
upplatingartíðunum ger tað 
møguligt hjá øllum foreldrum 
at ganga í skúla norðanfjørðs 
og búgva heima á Sandoynni, 
har bíligari er at búgva, enn 
um tey skuldu leiga íbúð 
í meginøkinum. 

Kommunustýrið vónar, 
at hetta fer at hjálpa 
ungdóminum at fara undir 
lestur.


